
Որոշում  N 1/830Ա  
 29/11/2018 

 
«ՈՒԱՅԹ ՍՈԼԻՏԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ 

ԸՆԿԵՐՈՒԹՅՈՒՆ ԳՐԱՎԱՏԱՆ ԿՈՂՄԻՑ ՉՎՃԱՐՎԱԾ ՏԱՐԵԿԱՆ ՀԵՐԹԱԿԱՆ 
ՊԵՏԱԿԱՆ ՏՈՒՐՔԻ ԵՎ ՏՈՒՅԺԵՐԻ ԳԱՆՁՄԱՆ ՎԵՐԱԲԵՐՅԱԼ  

   
Նկարագրական մաս. 
 
«ՈՒԱՅԹ ՍՈԼԻՏԵՐ» ՍՊԸ գրավատունը (այսուհետ՝ Գրավատուն) 

(գրավատնային գործունեության իրականացման թիվ Ե-100 լիցենզիա՝ տրվել է 
27.09.2005թ-ին, ՀՀ ֆինանսների նախարարության կողմից) սահմանված 
ժամկետում (մինչև 27.09.2018թ.-ը) չի վճարել  27.09.2018-27.09.2019թթ. 
տարեկան հերթական պետական տուրքը (100 000 ՀՀ դրամ): 

Գրավատուն պարտավոր է վճարել նաև 27.09.2018-27.09.2019թթ. տարեկան 
հերթական պետական տուրքը ժամկետում չվճարելու համար օրենքով 
նախատեսված տույժ (օրական 0,075%-ի չափով)՝ սկսած 28.09.2018թ.-ից մինչև 
պետական տուրքի փաստացի վճարման ամսաթիվը, սակայն ոչ ավել, քան 730 
օրը:  

 
Պատճառաբանական մաս (կիրառման ենթակա իրավական նորմերը). 
 
Սույն որոշման նկարագրական մասում նկարագրված փաստի հիման վրա 

Կենտրոնական բանկն իր նախաձեռնությամբ 23.10.2018թ.-ին հարուցել է 
հերթական տարեկան պետական տուրքի գանձման վարույթ:  

Կենտրոնական բանկի Իրավաբանական վարչության 23.10.2018թ. թիվ 15.4-
22/002484-18 ծանուցմամբ Գրավատունը 27.10.2018թ.-ին պատշաճ ծանուցվել է 
(ծանուցումը հանդիսանում է խախտման արձանագրություն):   

Ծանուցմամբ Գրավատունը տեղեկացվել է, որ 23.11.2018թ.-ին Կենտրոնական 
բանկի վարչական շենքում տեղի է ունենալու վարույթի լսումներ, որին Գրավատան 
ներկայացուցիչները իրավունք ունեն մասնակցելու:  

 23.11.2018թ.-ին տեղի ունեցած վարույթի լսումներին (2018 թվականի նոյեմբերի 
23-ի թիվ  6  արձանագրություն) Գրավատան ներկայացուցիչները չեն ներկայացել: 
29.11.2018թ. դրությամբ «ՈՒԱՅԹ ՍՈԼԻՏԵՐ» ՍՊԸ գրավատան տուրքը և տույժերը 
վճարված չեն:  

Գրավատան կողմից չվճարված տարեկան հերթական պետական տուրքի և 
տույժերի գանձման վարույթի հարուցման և վարչական ակտ կայացնելու իրավական 
հիմքերն են՝ 



- «Պետական տուրքի մասին» ՀՀ օրենքի (այսուհետ՝ Օրենք) 19-րդ հոդվածի 5-րդ 
մասի 5.2 կետի համաձայն՝ գրավատնային գործունեություն կազմակերպելու համար 
գանձվում է տարեկան պետական տուրք 100.000 դրամ գումարի չափով։  

- Օրենքի 34-րդ հոդվածի 1-ին պարբերության համաձայն՝ Պետական տուրքը 
հաշվարկում և գանձում են սույն օրենքով սահմանված ծառայություններ կամ 
գործողություններ իրականացնող պաշտոնատար անձինք (սույն դեպքում՝ 
Կենտրոնական բանկը): 

- Օրենքի 34-րդ հոդվածի 3-րդ պարբերության համաձայն՝ Սույն օրենքով 
սահմանված տարեկան հերթական պետական տուրքի վճարումը յուրաքանչյուր 
առաջիկա տարվա համար կատարվում է մինչև առաջիկա տարին սկսելը` լիազոր 
մարմնի կողմից տարեկան պետական տուրքի գանձման օբյեկտ հանդիսացող 
ծառայությունների մատուցման կամ գործողությունների կատարման արդյունքում 
փաստաթղթերի (իրավունքների, թույլտվությունների, արտոնագրերի, լիցենզիաների, 
որակավորման վկայականների) վրա նշված փաստաթղթերի (իրավունքների, 
թույլտվությունների, արտոնագրերի, լիցենզիաների, որակավորման վկայականների) 
տրման կամ օրենքով սահմանված դեպքերում գործունեության որոշ տեսակներ 
իրականացնելու վերաբերյալ ծանուցում ներկայացրած անձանց 
հաշվառման ամսաթվից ոչ ուշ: 

- Օրենքի 35-րդ հոդվածի 3-րդ պարբերության համաձայն՝ Սույն օրենքով 
սահմանված կարգով պետական տուրքի վճարման ժամկետի հետաձգման գծով 
արտոնություն ունեցող վճարողի կողմից պետական տուրքի վճարման համար 
սահմանված ժամկետներում վճարումը, ինչպես նաև սույն օրենքով սահմանված 
տարեկան պետական տուրքերի վճարման համար սահմանված ժամկետներում 
վճարումը չկատարելու դեպքում բյուջե չվճարված պետական տուրքի գումարները 
ենթակա են վճարողից բռնագանձման պետական բյուջե` ժամկետանց 
յուրաքանչյուր օրվա համար 0.075 տոկոսի չափով հաշվարկված տույժի հետ 
միասին: Տարեկան պետական տուրք վճարողները սահմանված ժամկետում բյուջե 
չվճարված պետական տուրքի գումարները, ինչպես նաև դրանց համար սույն 
հոդվածին համապատասխան հաշվարկված տույժերը բյուջե են վճարում լիազորված 
մարմնի համապատասխան ակտի ամսաթվին հաջորդող տասն օրվա ընթացքում:  

- Օրենքի 35-րդ հոդվածի 4-րդ պարբերության համաձայն՝ պետական տուրքի 
չգանձված կամ չվճարված գումարների, ինչպես նաև դրանց համար Օրենքով 
սահմանված տույժերի գանձումը կատարվում է «Վարչարարության հիմունքների եւ 
վարչական վարույթի մասին» Հայաստանի Հանրապետության օրենքի 13-րդ գլխով 
սահմանված կարգով: 

- Օրենքի 35-րդ հոդվածի 7-րդ պարբերության համաձայն՝ Սույն հոդվածով 
նախատեսված տույժը կիրառվում է ժամանակին չվճարված (չգանձված) պետական 
տուրքի գումարի նկատմամբ՝ դրա վճարման ժամկետից անցած ամբողջ 
ժամանակաշրջանի համար, բայց ոչ ավելի, քան 730 օրվա համար: 

 
 
 



Եզրափակիչ մաս. 
 
Ելնելով վերոգրյալից և ղեկավարվելով «Հայաստանի Հանրապետության 

կենտրոնական բանկի մասին» ՀՀ օրենքի 18-րդ հոդվածով`   

      Ո Ր Ո Շ ՈՒ Մ  Ե Մ՝ 
 

1. «ՈՒԱՅԹ ՍՈԼԻՏԵՐ» ՍՊԸ-ից հօգուտ պետական բյուջեի գանձել 100.000 (հարյուր 
հազար) ՀՀ դրամ՝ 27.09.2018-27.09.2019թթ. տարեկան հերթական պետական 
տուրքի գումար: 

2. Տարեկան պետական տուրքը սահմանված ժամկետում չվճարելու համար սկսած 
30.10.2018 թվականից մինչև փաստացի վճարման օրը, յուրաքանչյուր 
ժամկետանց օրվա համար, որպես տույժ հաշվարկել և վճարել 0.075 տոկոսի 
չափով (օրական 75 ՀՀ դրամ):  

3. Սույն որոշումն ուժի մեջ է մտնում որոշումը «ՈՒԱՅԹ ՍՈԼԻՏԵՐ» ՍՊԸ-ին փոստային 
առաքանու միջոցով ուղարկելու և միաժամանակ Կենտրոնական բանկի 
պաշտոնական ինտերնետ կայքում (www.cba.am) հրապարակելու հաջորդ օրվանից: 

4. Սույն որոշումը 2-ամսյա ժամկետում կարող է Հայաստանի Հանրապետության 
օրենսդրությամբ սահմանված կարգով բողոքարկվել Հայաստանի 
Հանրապետության վարչական դատարան (դատական բողոք) կամ Հայաստանի 
Հանրապետության կենտրոնական բանկ (վարչական բողոք):  

5. Սույն որոշումը 2-ամսյա ժամկետում չբողոքարկվելու դեպքում այն կդառնա 
անբողոքարկելի և կամովին չկատարվելու դեպքում կկատարվի ՀՀ ԱՆ ԴԱՀԿ 
ծառայության միջոցով՝ պարտապանի հաշվին: 

 
 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԵՆՏՐՈՆԱԿԱՆ ԲԱՆԿԻ ՆԱԽԱԳԱՀ՝                                  ԱՐԹՈՒՐ ՋԱՎԱԴՅԱՆ 


